
SUV RESURSLARIDAN
SAMARALI FOYDALANISHDA
SUV SOLIGINING
AHAMIYATINI OSHIRISH

Ikramov Nuriddin Kamolitdinovich

p. O‘zbekiston Respublikasi Hisob palatasi yetakchi inspektori

Annotatsiya: Suv resurslarining mamlakat ijtimoiy-igtisodiy rivojlanishidagi ahamiyati, ulardan samarali va ogilona foyda-
lanish zarurati va shart-sharoitlari tadqiq qilingan. Shuningdek, suv resurslaridan foydalanganlik uchun soliq bazasi va
stavkalari tahlil gilinib, ularni takomillashtirishga doir fikr-mulohazalar keltirilgan. Suv resurslaridan foydalanganlik uchun
soligning pasaytirilgan stavkalarini va oshiruvchi koeffitsiyentlarni go‘llash yuzasidan taklif-tavsiyalar bayon gilingan.

Kalit so‘zlar: suv resurslari, suv iste’molchilari, suv resurslaridan foydalanganlik uchun soliq, suvni tejaydigan zamonaviy
texnologiyalar, soliq stavkalari.

Abstract: This research examines the importance of water resources in the socio-economic development of the country,
the need and conditions for the effective and rational use of water resources. Moreover, the taxation base and tax rates for
the use of water resources were analyzed, and a comprehensive discussion for their improvement was conducted. Also,
the paper provides proposals and recommendations for the application of reduced tax rates and increased tax coefficients
for the tax for using water resources.

Key words: water resources, water consumers, tax for the use of water resources, modern water-saving technologies,
tax rates.

AHHOTauus: B ctatbe nccrnegoBaHbl BONPOCh! 3HAYNMMOCTU BOAHbLIX pecypcoB B coLMaNIbHO-3KOHOMUYECKOM pa3BUTUUn
CTpaHhbl, HeobxoaumocTu 1 ycnosusa 3PPEKTUBHOIO 1 paLMOHaNbHOMO UCMOMb30BaHMS BOOHbIX pecypcoB. Takxe, npo-
aHann3npoBaHbl Hanoroobnoraemasi 6asa 1 Harnoroeble CTaBKM 3a MOfb30BaHME BOAHbLIMU pecypcamu, nposeneH Bce-
CTOPOHHMI aHanm3 no Ux COBEPLUEHCTBOBAHUIO. B cTaTbe AaHbl NpeanoXeHnss U pekoMeHaaunm no NPUMEHEHUIO MOHKU-
YKEHHbIX CTaBOK N MOBbILIEHHbIX KO3 MULMEHTOB Hamnora 3a nosnib3oBaHne BOLHbIMMU pecypcamu.

KntoueBble crnoBa: BogHble pecypcChl, I'IOTpGGI/ITeJ'II/I BOAbIl, HAnNor 3a nonb3oBaHWe BOOHbIMU pecypCaMun, COBpEMEHHbIEe
Bo,qoc6epera|0u.w|e TEeXHONormm, HanoroBeble CTaBKWU.

KIRISH

Jamiyat a’zolarining toza ichimlik suviga bo‘lgan ehtiyojlarini qondirish hozirgi vaqtda ko‘pgina mam-
lakatlarning asosiy muammolaridan biri hisoblanadi. Ma’lumki, aholining toza ichimlik suviga bo‘lgan ehtiyojla-
rini ta’minlanganlik darajasi ko‘p jihatdan ular yashayotgan hududning geografik joylashuviga bog‘liq. Shunday
bo‘lsada, iste’'molchilarning suv resurslaridan foydalanishini tartibga solish, suvni tejaydigan zamonaviy tex-
nologiyalarni keng go'‘llash, suvdan foydalanishni igtisodiy mexanizm orqali tartibga solish ulardan tejamkorlik
asosida foydalanishda muhim ahamiyat kasb etadi. O‘z foydalanishida suv o‘lchagich asboblari bo‘lgan va
bo‘lmagan iste’molchilarning suvdan foydalanishga munosabati turlichadir. Suv o‘lchagich asboblari bo‘lgan
iste’'molchilar suvdan imkon darajasida tejab foydalanishga harakat qgiladilar. Chunki suvdan gancha ko‘p
foydalansa suv uchun to‘lov migdori ham shunga mutanosib ravishda oshib boradi. Suv o‘Ichagich asboblari
bo‘Imagan iste’molchilarda esa buning aksini ko‘rish mumkin. Shundan kelib chigib, so‘nggi yillarda suvdan foy-
dalanishda zamonaviy texnologiyalarni keng joriy etishga alohida e’tibor qaratiimogda. Respublikada suvdan
ogilona foydalanish madaniyatini va suv ishlatish samaradoligini oshirish magsadida “Barcha ichimlik suv
iste’'molchilariga hisoblagichlar o‘rnatishni ta’minlash” [l vazifasi belgilangan. Bu orgali suvdan foydalanishni
nazorat gilish imkoniyati yaratiladi.

Respublikamizda suv resurslarining tangisligi kuchayib borayotgan bir sharoitda, ulardan yanada sama-
rali va oqilona foydalanishni ta’'minlashga garatilgan igtisodiy mexanizmga ustuvorlik berish zarur. Bunda
suv resurslaridan foydalanganlik uchun soliq mexanizmida iste’molchilarning suvdan samarali foydalanishini
rag'batlantirishga garatilgan elementlar o'z ifodasini topmog'i kerak.

MAVZUGA OID ADABIYOTLAR SHARHI

Respublikamizda asosiy suv manbayi daryolar hissasiga to‘g‘ri keladi. “O‘zbekiston Respublikasi Orol den-
gizi havzasida joylashgan bo'lib, uning asosiy suv manbayi Amudaryo va Sirdaryo daryolari, shuningdek, ichki
daryo va soylar hamda yer osti suvlaridir. Orol dengizi havzasidagi barcha manbalarning o‘rtacha ko‘p yillik
suv ogimi 116 mird kub metrni tashkil etadi, shundan 67,4 foizi Amudaryo havzasida va 32,6 foizi Sirdaryo
havzasida shakllanadi. Jumladan, yer osti suvlarining umumiy zaxirasi 31,2 mird kub metrni tashkil etib, uning
47,2 foizi Amudaryo havzasiga, 52,8 foizi esa Sirdaryo havzasiga to'g'ri keladi” 2. Bundan ko‘rinadiki, mam-
lakatda suvga bo‘lgan talabni gondirish ko‘p jihatdan ushbu ikki yirik daryoning suviga bog'liq. E'tiborli jihati
foydalaniladigan yillik suv hajmining 52,0 mird.m?* yoki 80 foizi qo‘shni davlatlar hududida shakllansa, 11,0 mird.
m? yoki 20 foizi O‘zbekiston hududida shakllanadi. Foydalaniladigan suvning 49,9 mird.m?® yoki 96 foizi yer
usti suv resurslariga, 0,5 mird.m? yoki 1 foizi yer osti suvlariga, 1,6 mird.m? yoki 3 foizi qaytar suvlar hissasiga
to‘g'ri keladi Bl. Demak, mamlakatimizda suv resurslaridan samarali va ogilona foydalanish yildan yilga dolzarb
ahamiyat kasb etmoqda.

Suv resurslaridan oqilona foydalanish, gayta tiklash va muhofaza qilishni igtisodiy tartibga solishning
asosiy prinsipi suvdan foydalanishni pullik tizimidir. Bunda suv iste’molchilaridan undiriladagan suv solig'i fiskal
siyosatni amalga oshirishda muhim ahamiyatga ega. Igtisodchi-olim G*.Safarovning fikricha, “Suv resurslaridan
samarali va ogilona foydalanishni ta’'minlashda ulardan foydalanganlik uchun soliq muhim ahamiyatga ega” .
Suvdan foydalanganlik uchun soliq orqali tadbirkorlik subyektlarining moliyaviy faoliyatiga ta’sir ko‘rsatiladi,
ya’ni bu jarayonda soliq igtisodiy mexanizm sifatida namoyon bo‘ladi. Mazkur solig ko‘p yillar mobaynida undirib
kelinayotgan bo‘lsada, o‘zining yetarlicha samarasini ko‘rsatayapti, deb bo‘Imaydi. Buning sabablarini aniglash
uchun esa keng doirada ilmiy tadgiqot ishlarini olib borish zarur.

Igtisodchi-olimlar A.Rasulev, S.Voronin o‘z tadqiqotlarida chet el tajribasi asosida suv resurslaridan foy-
dalanganlik uchun solig muammolarini tadqiq qilib, “cheklangan tabiiy resurslar iste’molini tartibga solishning
eng keng tarqgalgan iqtisodiy vositasi suv uchun solig va to‘lovlar ekanligini qayd etgan” ©I. Bu yerda suv resurs-
laridan foydalanganlik uchun soliq suv iste’molini tartibga solishning iqtisodiy vositasi sifatida garalmoqda.
Shuningdek, ular mazkur soligning fiskal ahamiyatiga ham to‘xtalib o‘tgan: “suvdan foydalanishdan olinadigan
daromadlar o‘rmon xo‘jaligi, ovchilik va baligchilik, tog‘-kon sanoati, tuprogdan foydalanish uchun soliglar va
yig‘imlar (masalan, qum va shag‘aldan foydalanganlik uchun) bilan bir gatorda daromadlarning umumiy toi-
fasiga kiritiladi. So‘nggi 20 yil ichida IHTT mamlakatlarida ushbu tushumlar YAIMning o‘rtacha 0,2 dan 0,1%
gacha gismini tashkil etadi” ..

Suv resurslaridan foydalanganlik uchun soliq migdori tovar (ish, xizmat)larning realizatsiyasi yoki korxona
faoliyatining muayyan moliyaviy natijalariga bog‘lig bo‘lmay, soliq migdori iste’'mol gilingan suvning hajmi va
soliq stavkasi darajasiga bevosita bog'liq. Igtisodchi-olim D.Qurbanov o'z tadqiqotlarida “Suv resurslaridan
foydalanganlik uchun soligning ta’sirchanligini, boshga sharoitlar teng bo‘lgan taqdirda, uning stavkasi bel-
gilab beradi” ¥, deb hisoblaydi. Darhaqiqat mazkur solig mexanizmida soliq stavkasi muhim ahamiyatga ega.
Shu bois, davlat budjeti parametrlari tasdiglanayotganda gat’iy miqdorda belgilangan soliq stavkalari, jumladan
mazkur soliq stavkalari har yili gayta tasdiglanadi. “Suv resurslaridan foydalanganlik uchun soliq stavkalarining
gat’iy migdorda belgilanganligi, inflatsiyaning ta’siri soliq stavkalarini har yili indeksatsiya qilish zaruratini taqozo
etmoqda” I"l. Lekin soliq stavkalarini tadbirkorlik subyektlarining suv resurslaridan samarali foydalanishga ta’siri
yetarlicha tadqiq gilinmagan.

TADQIQOT METODOLOGIYASI

Tadgiqot jarayonida ma’lumotlarni guruhlash, tizimli tahlil va sintez, ilmiy abstraksiya, taqqoslash kabi usul-
lardan foydalanilgan.

TAHLIL VA NATIJALAR

Amaliyotda boshqga soliglarga nisbatan suv resurslaridan foydalanganlik uchun soliq ba’zasini aniglash
va solig summasini hisoblash bir gadar oson. Lekin respublikamizda bir necha yillardan e’tiboran mazkur soliq
undirib kelinayotgan bo‘lsada, uning rag‘batlantiruvchi samarasi unchalik sezilmayapti. Bu esa, suv resursla-
ridan foydalanganlik uchun soligni nazariy jihatdan chuqur asoslashni, amaldagi mexanizmini tahlil gilish aso-
sida uni takomillashtirishni tagazo etadi.

Qayd etilganidek, solig migdori soliq bazasi va stavkasiga bog‘liq. O‘zbekiston Respublikasining soliq
kodeksiga muvofiq yer usti va yer osti manbalaridan olib foydalaniladigan suv resurslari suv resurslaridan
foydalanganlik uchun solig solish obyekti hisoblanib, foydalanilgan suvning hajmi soliq bazasidir[8]. Demak,
mazkur soliq bazasi foydalanilgan suvning hajmidan iborat. Foydalanilgan suvning hajmini aniglash jarayoni
o'ziga xos murakkabliklarga ega. To‘g‘ri, bugungi kunda suv iste’molchilarining aksariyatida suv hisoblagichlar

o‘rnatilgan. Lekin mamlakatimizda igtisodiyot tarmogarida suv iste’molining asosiy gismi, ya’ni 45,9 mird.m? yoki
90 foizi gishloq xo‘jaligida foydalanilsa, 2,3 mird.m? yoki 4,5 foizi kommunal xojalikda, 2,2 mird.m3 yoki 4,3 foizi
sanoat va energetika sohasida, 0,6 mird.m? yoki 1,2 foizi baligchilik sohasida foydalaniladi ®!. Suv iste’molining
asosiy qismi gishloq xo‘jaligida foydalanilishini inobatga olib, ichimlik suvi iste’molchilari bilan birga boshqga
magsadlarda foydalanilayotgan suv uchun ham zamonaviy hisoblagichlarni o‘rnatish ayni vagtda ahamiyatlidir.

Suv resurslaridan foydalanganlik uchun soligni joriy qgilish orqali fiskal va rag‘batlantirish vazifalar belgi-
langan bo‘lsada, mazkur soliq yillar mobaynida har ikkala vazifani ham yetarli darajada bajarmagan. Aynigsa,
uning davlat budjeti daromadlarini shakllantirishdagi ahamiyati juda kamni tashkil etadi. Jumladan, suv resurs-
laridan foydalanganlik uchun soligning davlat budjeti daromadlaridagi ulushi eng kam ulushga ega bo'lib, o‘r-
tacha 0,3-0,4 foizni tashkil etadi xolos. Shu jihatdan olib garaganda mazkur soliq suv resurslari sifatini yax-
shilash uchun davlat xarajatlarini moliyalashtirish imkoniyatining ancha pastligini namoyon etadi.

Suv resurslaridan foydalanganlik uchun soliq stavkalari suvdan foydalanuvchi sohalarning suvdan foyda-
lanish xususiyatiga ko‘ra tabaqgalashtiriigan holda belgilangan. Shuningdek, soliq stavkalari suvdan foydala-
nuvchilarning foydalanish manbalariga ko‘ra (yer usti va yer osti manbalari) ham tabagalashgan. E’tiborli jihati
suv resurslaridan foydalanganlik uchun soliq stavkalari har yili indeksatsiya qgilib kelinmoqda (1-jadval).

1-jadval: Suv resurslaridan foydalanganlik uchun soliq stavkalari

2022-yil 2023-yil 2024-yil
1 kub. m uchun soliq stavkasi,

Igtisodiyotning barcha tarmoglaridagi korxonalar (bundan 2 va
3-bandlarda ko‘rsatilganlari mustasno), shuningdek yakka tartibdagi
1.  tadbirkorlar va tadbirkorlik faoliyati va (yoki) daromad olish uchun 240 290 265 320 345 415
mo'ljallangan, yashash uchun mo'ljallanmagan ko‘chmas mulk
obyektlariga ega bo‘lgan jismoniy shaxslar

2.  Sanoat korxonalari 520 620 570 680 638 760
3.  Elektr stansiyalari va kommunal xizmat ko‘rsatish korxonalari 80 100 90 110 101 123

Qishloq xofjaligi yerlarini sug‘orish va baliglarni yetishtirish (o'stirish)
4.  uchun foydalaniladigan suv hajmi, shu jumladan dehqon xo'jaliklari va 40 45 100
gishloq xo‘jaligiga mo'ljallangan yerlarga ega bo‘lgan jismoniy shaxslar

5.  Avtotransport vositalarini yuvish uchun ishlatilgan suv hajmi 2190 2410 2700

Alkogolsiz ichimliklarni hamda pivo va vinodan tashqari alkogol

mabhsulotlarini ishlab chigarish uchun foydalaniladigan suv hajmi a1 Ty Syl e

Odatda, yer osti manbalari uchun soliq stavkalari yer usti manbalari uchun belgilangan stavkalardan yuqori
belgilangan. Masalan, 2024-yilda 1-toifa, ya'ni iqtisodiyotning barcha tarmogqlaridagi korxonalar va boshqalar
uchun yer usti manbalari uchun belgilangan stavka 1 kub metr suv uchun 345 so‘m belgilangan bo‘lsa, yer osti
manbalari uchun 415 so‘m, ya’ni 20 foizga ortiqdir.

Sohalar bo'yicha eng yuqori stavka 2024-yilda alkogolsiz ichimliklarni hamda pivo va vinodan tashqari
alkogol mahsulotlarini ishlab chiqaruvchilar uchun 34160 so‘m qilib belgilangan. Eng kam stavka gishloq
xo'jaligi yerlarini sug‘orish va baliglarni o‘stirish (yetishtirish) uchun foydalaniladigan suv hajmi, shu jumladan
dehqgon xofjaliklari uchun yer usti va yer osti manbalari uchun bir xil 100 so‘m etib belgilangan.

Respublikada suv resurslaridan foydalanganlik uchun soliq stavkalarining tahlili ko‘rsatmoqdaki, soliq
stavkalari 2019-yilga qadar 4 ta soha bo‘yicha tabaqgalashtiriigan holda belgilangan bo‘lsa, 2019-yildan e’ti-
boran iqtisodiyotning barcha tarmoglaridagi korxonalar tarkibidan sanoat korxonalari ajratilib, ular uchun soliq
stavkasining yuqorirog migdori belgilandi.

Suvdan foydalanuvchi tadbirkorlik subyektlari uchun suv resurslaridan foydalanganlik uchun soligni joriy
etilishi gishloq xofjaligi tovar ishlab chigaruvchilari uchun ham mazkur soligni joriy etish va soliq stavkalarini
belgilash zaruratini tagozo etdi. Natijada, 2021-yildan boshlab gishloq xojaligi korxonalari tomonidan foydala-
niladigan suv hajmi (shu jumladan dehqgon xo‘jaliklari) uchun alohida soliq stavkalari belgilandi.

Qayd etilganidek, suv resurslaridan foydalanganlik uchun soliq stavkalarining gat’iy migdorda belgilangan-
ligi, inflatsiyaning ta’siri soliq stavkalarini har yili indeksatsiya qilish zaruratini tagozo etmoqgda. Shu bois, soliq
stavkalari har yili indeksatsiya qilinib, dastlab Prezident garorlari asosida tasdiglangan bo‘lsa, 2020-yilda gonun
bilan, 2021, 2022 va 2023-yillarda esa soliq kodeksiga tegishli o‘zgartirish kiritib tasdiglangan. Jumladan, 2023-
yilda 2022-yilda amalda bo‘lgan soliq stavkalari o‘rtacha 10 foizga indeksatsiya qgilingan bo‘lsa, 2024-yilda 30
foizga indeksatsiya qilindi.

Soligga tortilgan suv resurslarining manbalari bo‘yicha o‘zgarishi dinamikasini tahlili ko‘rsatmoqdaki, res-
publikada yer osti manbalaridan ko‘ra yer usti manbalaridan foydalanuvchilar ulushi yuqgori (1-rasm).

1-rasm: Soligqa tortilgan suv resurslarining manbalari bo‘yicha o‘zgarishi dinamikasi [9], (foizda)

Tahlillar ko‘rsatmoqdaki, soligqa tortilgan suv resurslarining asosiy gismi yer usti manbalari hissasiga to‘g'ri
kelgan. Jumladan, jami soligga tortilgan suv resurslarida yer usti manbalarining ulushi 2020-yilda 95,1 foizni
tashkil gilgan bo‘lsa, 2023-yilga 93,2 foizni tashkil etib, 1,9 foizli bandga kamaygan holda, yer osti manbalari-
ning ulushi mos ravishda 4,9 foizdan 6,8 foizga gadar oshgan.

Demak, so‘nggi yillarda yer osti manbalaridan foydalanilgan suv hajmi oshgan va bu jarayon davom
etmoqda. Natijada, yer osti suvlarining sathi yildan yilga pasayib bormoqda. Bu esa yaqin kelajakda gishloq
xo‘jaligi faoliyatiga jiddiy salbiy ta’sir ko‘rsatishi mumkin.

Tahlillar ko‘rsatmoqdaki, suv resurslaridan foydalanganlik uchun solig muhim igtisodiy mexanizm hisoblan-
sada, suv resurslarining cheklanganligi, aynigsa toza ichimlik suviga bo‘lgan talabning muntazam ravishda
ortib borishi suvdan foydalanishga doir qo‘shimcha chora-tadbirlar ko‘rishni tagazo etmoqda. Bunda birinchi
navbatda iste’mol gilingan suv migdori hisobini yuritish, suvni tejaydigan sug‘orish texnologiyalarini joriy qilish
magsadga muvofig. Suvni tejaydigan sug‘orish texnologiyalari joriy gilinganda hamda sug‘orish uchun olingan
suv hajmi suv oflchash uskunalari asosida aniglanganda suv resurslaridan foydalanganlik uchun soligning
pasaytiriigan stavkalarini, aksincha oshiruvchi koeffitsiyentlarni go‘llash amaliyotiga o'tilishi zarur. Toki, har bir
suv iste’'molchisi foydalanilgan suv hajmini aniq hisob-kitob asosida yuritishi, suv uchun to‘lov va soligni mos
ravishda to‘lash mexanizmiga o'tilib, suv resurslaridan yanada samarali va oqilona foydalanishga harakat qilsin.

XULOSA VA TAKLIFLAR

Suv resurslarining cheklanganligi va suvga bo‘lgan talabni muntazam ravishda oshib borishi undan tejam-
korlik asosida, samarali foydalanish zaruratini tagazo etmoqgda. Bunday sharoitda suvni tejaydigan texnologi-
yalarni keng qo‘llash talab etiladi. Suvni tejaydigan texnologiyalar keng qo‘llanilmas ekan, suv resurslaridan
samarali foydalanish hagida ganchalik bong urilmasin ko‘zlangan magsadga erishib bo‘Imaydi. Shu bois, suvni
tejaydigan texnologiyalarni ishlab chigish va joriy qilishga alohida e’tibor garatishi lozim.

Bunda suvni tejaydigan texnologiyalarni joriy gilgan suv iste’'molchilari uchun muayyan soliglardan imti-
yozlar berish, suv resurslaridan foydalanganlik uchun soligning pasaytiriigan stavkalarini joriy etish, aksincha
isrofgarchilikka yo‘l go‘yganda ta’sirchan mexanizmlarni qo‘llash ayni muddaodir.

Mazkur soligning samaradorligini oshirishda suv uchun tabaqalashtirilgan soliq stavkalarini qo‘llash uslubi-
yatini ishlab chiqish, foydalanilgan suv resurslari uchun soliq solish va jarimalar tizimini takomillashtirish, bunda
suvni tejaydigan texnologiyalarni keng joriy etishga alohida e’tibor garatilishi lozim.

